
1�1�-cu ildən çıxır xalqqazeti.azTəsisçi� Azərbaycan Respublikası 3rezidentinin øşlər ødarəsi Yə qəzetin redaksiya heyəti

Fransanın məkri sərhəd tanımır
AZƏRTAC əməkdaşının fəaliyyətinin məhdudlaşdırılmasına 

cəhd söz azadlığına düşmən münasibətin nümunəsidir
Fransanın azad sözə qarşı təzyiqləri davam edir. Bu dəfə də təzyiqin hədəfi Azərbay-
can jurnalistidir. Parisin sifarişi əsasında AZƏRTAC-ın əməkdaşı Aygün Həsənovanın 
Almaniyanın Bonn şəhərində keçirilən seminarda iştirakının qarşısını almaq cəhdi 
qeydə alınıb. Buna nə deyəsən? Azərbaycan Mətbuat Şurasının bəyanatında bildi-
rildiyi kimi, belə hərəkət hüquq normalarını pozmaq, söz və ifadə azadlığını məh-
dudlaşdırmaq istəyidir. Heç şübhəsiz, bu insident ölkəmizə qarşı aşkar qərəzdən 
qaynaqlanır. 

Əvvəla, onu deyək ki, A.Həsəno-
vanın Bonn şəhərinə BMT-nin İqlim 
Dəyişikliyi üzrə dərçivə Konvensiyası 
(UNFCCC) Katibliyinin təşkilatçılığı 
ilə keçirilən tədbirə qatılması təmin 
edilib. dünki media təmsilçisinin çox-
girişli Şengen vizası, seminara dəvət 
və digər sənədləri qaydasında olub. 
Nəticədə Azərbaycanın Almaniyada-
kı səfirliyinin və UNFCCC Katibliyinin 
səyləri ilə Almaniyanın rəsmi qurumları 
Fransanın tələbinin əsassız olduğunu 
görüblər. Ancaq fakt faktlığında qalır. 

Bəli, Fransa azad sözə dözümsüz 
yanaşmasını bir daha ortaya qoydu. 
Nəzərə alaq ki, belə yanaşmalar əv-

vəllər də qeydə alınıb. Məsələn, ötən 
ilin dekabrında Fransa mediasında  
AZƏRTAC-ın əməkdaşlarına qarşı 
qarayaxma kampaniyası aparılmışdı. 
O boyda dövlət olasan, demokratik 
ənənələrinlə öyünüb döşünə döyəsən, 
belə yaramaz qərar verəsən! Lakin Pa-
risin rəzil və miskin hərəkətləri bununla 
bitmir.

<ada salaq ki, haqqında söz açdı-
ğımız hadisədən bir həftə əvvəl jurna-
list A.Həsənova fransız müstəmləkəsi 
<eni Kaledoniyada yerli polisin nalayiq, 
qəddar rəftarı, qanunsuz davranışı ilə 
üzləşmişdi. Şengen vizasının olma-
sına baxmayaraq, ona qarşı əsassız 
tələblər irəli sürülmüş, həbslə hədələn-
miş və təyyarə ilə üçüncü ölkəyə – 
Sinqapura yola salınmışdır. Ən pisi isə 
budur ki, bu özbaşınalığı törədənlər 
Sinqapura da xəbər vermiş və A.Həsə-
novanı orada da “arzuolunmaz şəxs” 
kimi təqdim etməyə çalışmışdılar. Əl-
bəttə, istəklərinə nail ola bilməmişdilər. 

(ardı �-cü səhifədə)

Qurtuluşun dörd fəsli

İlin dörd fəsli olduğunu bilsəm də, otuz bir 
ilin neçə fəsli olduğunu hesablamağa maraq 
göstərməmişəm. Amma bu sətirləri qələmə 
alanda beynimdə belə bir fikir yarandı ki, 
xalqımıza möhtəşəm qurtuluş bəxş edən mə-
lum qərarın qəbul edilməsindən keçən döv-
rün də elə dördcə fəsli olub. 

Birinci fəsli qış idi – ölkəmiz xaos, anarxiya, 
hərc-mərclik, vətəndaş müharibəsi məngənəsin-
də qalmışdı. Ulu öndərin Naxçıvanda – neft lam-
pasının işığı fonunda çəkilmiş fotosu Qurtuluşdan 
əvvəlki dövrə aid olsa da, əslində, Qurtuluşun qış 
fəslini daha çox xarakterizə edirdi.                                                                                                               

İkinci fəsil yaz idi – cəbhədə atəşkəs elan 
edilmiş, “Əsrin Müqaviləsi” imzalanmış, <eni Kons-
titusiya qəbul olunmuş, ilk milli parlament seçilmiş, 
Azərbaycan Ordusu Horadiz əməliyyatında Ermə-
nistana öz gücünü göstərmiş, ATƏT-in Lissabon 
Sammitində dünyanın əksər güc mərkəzlərinin 
dəstəklədiyi Ermənistan Heydər Əliyev qətiyyəti-
nin qarşısında aciz qalmış, Azərbaycan xalqı ikinci 
dəfə Heydər Əliyevə etimad göstərmiş, o isə öz si-
yasi varisini elan edərək xalqımızı İlham Əliyevin 
ətrafında daha sıx birləşməyə çağırmışdı. <əni, 
Qurtuluşumuzdan keçən ilk on il cəmi iki fəsli – qış-
la yazı əhatə edə bilmişdi.

hçüncü fəsil – yay isə təxminən 17 il çəkdi. 
Həmin dövr daha çox qızmar yayı xatırladan   qay-
nar tərəqqi, inkişaf mərhələsi  kimi yadda qalsa da, 
eyni zamanda, odlu-atəşli  ictimai-siyasi proseslər-
lə də zəngin oldu. Prezident İlham Əliyevin ardı-
cıl və prinsipiallıqla həyata keçirdiyi plan, proqram 
və layihələr Azərbaycanın müasir tarixinə yüzlərlə 
əlamətdar gün, unudulmaz hadisə və qürurveri-
ci faktlar əlavə etdi. Rəsmi Bakı gah beynəlxalq 
güc mərkəzlərinin (ABŞ – Rusiya və NATO – Ru-
siya) müzakirələr mərkəzinə çevrildi, gah da si-
vilizasiyalararası dialoqların keçirildiyi paytaxta.                                                                                                          
Azərbaycan vətəndaşı gah ölkəmizin BMT Təh-
lükəsizlik Şurasının qeyri-daimi üzvü seçilməsinə 
sevindi, gah da dövlətimizin beynəlxalq “Kosmik 
ailənin” üzvü olmasına. glkəmiz gah Türkdilli 
Dövlətlərin Əməkdaşlıq Şurasının Türk Dövlətləri 
Təşkilatına çevrilməsi istiqamətində uzaqmənzilli 
siyasi strategiyanın reallaşdırılması istiqamətində 
addımlarını sıxlaşdırdı, gah da Qoşulmama Hərə-
katına sədrliyi dövründə bu qurumun instutisional 
müasirləşdirilməsini, yeni siyasi güc mərkəzinə 
çevrilməsini təmin etdi.

�ardı ��ci səhiIədə�

Kim nə dərəcədə haqlıdır: 
faktlar, arqumentlər...

İrəvan sülh sazişinin arxasında nələri gizlədir? 
Nədən Ermənistan konstitusiyası Azərbaycanla sülh sazişi 
bağlamaq üçün, sadəcə, formal deyil, həm də gələcəkdə 
praktiki çətinliklər yaratmağa qadirdir? Bakı ilə İrəvanın 
diplomatik münasibətlərdə irəli sürdükləri arqumentlər və 
əks arqumentlər hansılardır? Son vaxtlar gündəmdən düş-
məyən həm bu, həm də digər suallar ətrafında tanınmış si-
yasi icmalçı “Orxan Amaşovun düşüncələri” proqramında 
geniş və arqumentlərə söykənən maraqlı söhbət açılır. “Dü-
şüncələr”in tərcüməsini qısa ixtisarla “XQ”-nin oxucuları-
nın diqqətinə çatdırırıq.

“Ermənistan konstitusiyasında və digər qanunvericilik akt-
larında Azərbaycana qarşı ərazi iddiaları yer alır. Əslində, bu, 
hamının, o cümlədən Ermənistan siyasi rəhbərliyinin etiraf etdiyi 
məlum faktdır. Bakı hesab edir ki, bu cür müddəaların olması iki 
ölkə arasında sülh sazişinin bağlanmasına aşkar maneədir və 
bu məsələ tez bir zamanda öz həllini tapmalıdır. Bu il yanvarın 
18-də baş nazir Nikol Paşinyan belə bir problemin olduğunu eti-
raf etmişdi: “<eni geosiyasi və regional reallıqlar ölkənin həm 
mövcudluğunu, həm də rəqabət qabiliyyətini qorumaq üçün biz-
dən yeni konstitusiya tələb edir”.

�ardı ��cı səhiIədə�

İrəvanda ara qarışdı
Erməni apostol kilsəsinin Tavuş vilayəti üzrə yeparxiyasının rəhbəri, arxiyepiskop 
Baqrat Qalstanyanın rəhbərlik etdiyi “Vətən naminə Tavuş” hərəkatının üzvləri 
dünən də gecəni İrəvanın mərkəzindəki Baqramyan prospektində keçiriblər. Eti-
razçılar ardıcıl üç gündür bağlı olan prospektdə gecə tonqallar qalayıb, çadırlar ət-
rafında əyləşərək müzakirələr aparıblar. Həmçinin, onlar gecə əsas küçədə quraş-
dırılan monitorda filmə baxıblar. Yeni günə isə keşişin dua oxuması ilə başlayıblar.

Qeyd edək ki, iyunun 11-də tərəf-
darları qarşısında çıxış edən B.Qals-
tanyan demişdi: “Biz dedik ki, məsələni 
96 saat ərzində həll edəcəyik, onlarla 
üzlüşəcəyik. Sabah səhər müxtəlif yer-
lərdə aksiyalar keçirəcəyik, bu gecə isə 
kütləvi şəkildə burada qalacağıq. İyu-
nun 12-də çox insanın burada olması 
bizim üçün son dərəcə vacibdir, çünki 
təyin etdiyimiz 96 saat bitəcək. Amma, 
mən indi nə edəcəyimizi açıqlamaya-
cam”.

Dünən səhər isə Baqrat “Facebo-
ok”da canlı yayım açaraq hayları iyu-
nun 12-də, saat 15:00-da Baqramyan 
prospektində gözlədiyini bildirib. Pros-
pektdəki vəziyyəti canlı efirdə təqdim 

edən keşiş yenə də xalqı aldatmaq 
yolunu tutaraq, qələbəyə çox yaxın ol-
duqlarını iddia edib: “Bu gün son dərə-
cə vacib gündür. İstəsəniz, çox çətin 
və əlamətdar gün də adlandıra bilər-
siniz. Saat 15:00-da biz böyük sayda 
toplaşmalıyıq, çünki deyəcək sözümüz 
və edəcək işimiz var. Bu adamlar bizim 
tələbimizi rədd etdilər. Biz də bu insan-
ları işsiz qoymalıyıq. Hamınızı göz-
ləyirəm. Ruhunda dəyişikliyə ehtiyac 
duyanlara müraciət edirəm: burada 
olmaq, son və həlledici sözü söyləmək 
lazımdır”.

�ardı ��cı səhiIədə�

Xocalı aeroportunda da  
Azərbaycan bayrağı qaldırılıb

Xocalı aeroportunda da Azərbaycanın üçrəngli 
Dövlət Bayrağı qaldırılıb. Bu barədə Azərbay-
can Müdafiə Nazirliyi videogörüntülər yayıb.

    Nazirliyinin yaydığı məlumata əsasən, Vətən 
müharibəsindən sonra Azərbaycan ərazisində mü-
vəqqəti yerləşdirilmiş Rusiya Federasiyasının sülh-
məramlı kontingentinin ölkəmizin ərazisindən çıxa-
rılması prosesi iyunun 12-də başa çatıb.

XQ 

COP29 və Azərbaycanın dünyaya çağırışı
Birləşmiş Millətlər Təşkilatının İqlim 
Dəyişmələri üzrə Çərçivə Konvensi-
yasının Tərəflər Konfransına (COP29) 
ev sahibliyini reallaşdıracaq Azər-
baycan başlıca hədəfini açıqlayır. 
Hədəf sülh və barışdır. Azərbaycan 
Prezidentinin köməkçisi, Prezident 
Administrasiyasının Xarici siyasət 
məsələləri şöbəsinin müdiri Hikmət 
Hacıyevin “X” sosial şəbəkəsindəki 
paylaşımı bunu deməyə əsas verir. 

İstər-istəməz yada Azərbaycan Res-
publikası Prezidentinin Administrasiyası 
və Ermənistan Respublikası baş nazirinin 
aparatının ötən il dekabrın 7-də yaydıqla-
rı birgə açıqlama düşür. O açıqlama ki, 
orada sülh egidası əsas götürülürdü və 
xoş niyyətin təzahürü olaraq Ermənistan 
BMT-nin İqlim Dəyişmələri üzrə dərçivə 
Konvensiyasına Tərəf Dövlətlərin 29-cu 
Konfransına (COP29) ev sahibliyinə öz 
namizədliyini geri götürərək, Azərbayca-
nın namizədliyini dəstəkləyirdi.

Bəli, sülh məntiqi mühüm əhəmiy-
yət daşıyır. Nəzərə alaq ki, sözügedən 
açıqlamanın ilk cümləsində bildirilmiş-
di ki, Bakı və İrəvan regionda çoxdan 
gözlənilən sülhün əldə olunması üçün 
tarixi fürsətin yarandığı fikrini bölüşürlər. 
Həmçinin vurğulanırdı ki, Azərbaycan 
və Ermənistan münasibətləri normallaş-
dırmaq, suverenlik və ərazi bütövlüyü 
prinsiplərinə hörmət əsasında sülh sazi-
şinə nail olmaq niyyətini bir daha təsdiq 
edirlər. 

�ardı ��c� səhiIədə�

Hədəf sülh 
və barışdır

COP29 və Azərbaycanın 
dünyaya çağırışı

(əvvəli 1-ci səhifədə)

Əlbəttə, sülh həm də etimad mühiti-
nin mövcudluğundan asılıdır. Ona görə 
də açıqlamada hər iki qurumun ölkələr 
arasında etimad quruculuğu istiqamətin-
də ciddi addımların atılmasına dair razı-
lıq əldə etdikləri önə çəkilirdi. Sənəddə 
humanizm dəyərlərini rəhbər tutan Azər-
baycanın 32 erməni hərbçini, Ermənista-
nın isə, öz növbəsində, 2 azərbaycanlı 
hərbçini azad etməyə razı olduğu vur-
ğulanırdı və bu razılaşma dərhal həyata 
keçirildi.

Qeyd edək ki, haqqında söz açdığı-
mız birgə açıqlamada Azərbaycan və Er-
mənistan beynəlxalq ictimaiyyəti iki ölkə-
nin qarşılıqlı etimadının yaradılmasına 
töhfə verəcək, bütün Cənubi Qafqaz re-
gionuna müsbət təsir göstərəcək səyləri-
ni dəstəkləməyə çağırmışdı. Beynəlxalq 
ictimaiyyətin isə prosesə yanaşma tərzini 
gördük. Daha çox Bakı–İrəvan sülh razı-
laşması fonunda qlobal rəqabət amilləri-
nin ön plana çıxdığını hiss etdik. Mövcud 
xüsusda İrəvanın sənədin məramına 
zidd davranışları da diqqətimizdən ya-
yınmadı. Ancaq hesab edirik ki, ümumən 
Azərbaycanın ortaya qoyduğu əzm əməli 
nəticələrini verdi. Artıq Ermənistanla sər-
hədlərin delimitasiyası və demarkasiyası 
ilə bağlı ciddi işlərə start verilib və pro-
sesin dönməz xarakter aldığını söyləmək 
üçün əsaslar var. 

Deməli, hər bir halda sülh məntiqi 
başlıca yeri tutur. Azərbaycan Preziden-
tinin “X” sosial şəbəkəsindəki açıqlaması 
da prinsip etibarilə məhz bu məntiqdən 
qaynaqlanır. Ancaq H.Hacıyev məsələ-
ni daha qlobal miqyasda vurğulayır. Ən 
əsası isə sülhü geosiyasi rəqabətdən 
qorumaq amalını hədəf seçir. Prezidentin 
köməkçisi ölkəmizin təşəbbüsünün Olim-
piya atəşkəsindən ilhamlandığını vurğu-
layır və bütün diqqəti iqlim dəyişikliyi ilə 
bağlı aktual problemlərin həllinə, ölkələri 
mövcud istiqamətdə birgə səylərdə bir-
ləşdirmək məqsədinə yönəldir. 

Bəli, Azərbaycan geosiyasi rəqabət 
mühitinin ən müxtəlif təzahür formalarını 
yaxşı görür. Nəzərə alaq ki, bu rəqabət 
bir çox hallarda bəşəri dəyər və prinsiplə-
ri tam arxa plana atır, onları manipulyasi-
ya predmetinə çevirir. Bəzi ölkələr həmin 
prinsipləri digərlərinə qarşı alət kimi isti-
fadə edirlər. Biz dünyada ikili standartlar 
siyasətinin var gücü ilə özünü göstərdi-
yini müşahidə edirik. Ayrı-ayrı dövlətlər 
onun fəsadlarından sığortalana bilmirlər. 
Nəticədə xalqlar, sadə insanlar əziyyət 
çəkir, məhrumiyyətlərlə üzləşir, tələf olur-
lar. Mövcud xüsusda Rusiya–Ukrayna 
müharibəsinin son dərəcə ağır nəticələ-
rini vurğulamaq mümkündür. Ancaq onu 
da görürük ki, bəzi qüvvələr həmin savaş 
fonunda yenə siyasi spekulyasiyaların-
dan əl çəkmirlər. Bu baxımdan bir neçə 
gün sonra İsveçrədə, guya, Ukrayna 
probleminin həllinə dəstək məqsədi ilə 
keçiriləcəyi bildirilən Qlobal Sülh Sammi-
tini də misal çəkmək mümkündür. 

Hazırda elə bir şərait yaranıb ki, 
nə yayda Parisdə keçiriləcək Olimpiya 
Oyunlarının, nə də Bakıda noyabrda 
keçiriləcək İqlim Dəyişikliyi Konfransının 
ab-havası hiss olunur. Hazırkı durum heç 
bir müsbət perspektiv vəd etmir. Buna 
görə dünyaya sülh mesajının verilməsi 
mütləqdir. Azərbaycan COP29-a evsa-
hibliyini gerçəkləşdirəcək ölkə kimi bu 
mesajı verir. Deməli, həm də diqqəti iqlim 
dəyişikliyinin fəsadlarına yönəldir. Nəzərə 
alaq ki, həmin fəsadlar bəşəriyyəti daha 
çox təhdid etmək gücünə malikdir. Sual 
olunur: ayrı-ayrı dövlətlər nə üçün mü-
barizə aparırlar" Üstünlük əldə etmək, 
daha geniş imkanlara sahiblənmək üçün. 
Bir halda ki, qlobal iqlim dəyişikliyi dün-
yanın düzənini pozmaq kimi güclü təbiətə 
malikdir, o zaman hazırkı mübarizəyə 
dəyərmi" Əlbəttə ki, dəyməz. Axı mü-
haribələrlə, qanlı qarşıdurmalarla ətraf 
mühitə zərər tendensiyasının doğurduğu 
laqeydlik davam etsə, uğrunda mübarizə 
aparılan məqsədlər heçə enəcək. İqlim 
dəyişikliyi hər bir qlobal gücün maraq 
və mənafeyinin üzərindən xətt çəkəcək. 

Görəsən, beynəlxalq ictimaiyyət bunu nə 
dərəcədə düşünür" 

Təbii ki, beynəlxalq ictimaiyyət iqlim 
dəyişikliyinin fəsadlarını nəzəri baxım-
dan yaxşı dərk edir. Dünya üzrə aparı-
lan müxtəlif hesablamalar var ki, onların 
nəticələrinə əsasən 30, 40, 50, 100 ildən 
sonra yer üzündəki həyatın indiki kimi ol-
mayacağını söyləmək mümkündür. Hər 
kəs bundan söz açır. Ancaq sanki arxa-
yınlıq var. Görünür, kimlərsə, hansısa 
qlobal güclərsə bu gün üçün yaşamağı 
üstün tutur, bəşəriyyətin gələcəyi barə-
də düşünmürlər. Heç şübhəsiz, belələri 
COP29-a da yalnız pristij məsələsi kimi 
baxırlar. 

Azərbaycan isə formal görüntü və 
gündəliklərdən  tam uzaq, real siyasət 
yeridir. Hər zaman da belə olub. glkə-
mizin beynəlxalq miqyasda qaldırdığı 
bütün təşəbbüslərin arxasında quru söz 
deyil, gerçəklik dayanır. Prezident İlham 
Əliyevin çıxışlarında səsləndirdiyi hər bir 
fikir reallıqla ciddi fiksasiya təbiətinə ma-
likdir. Bir sözlə, Azərbaycan sözü havaya 
atmır. Ona görə H.Hacıyevin bildirdikləri 
həm də zamanı boşa verməməklə bağlı 
çağırışdır. Görünür, o, elə bu səbəbdən 
obrazlı şəkildə bildirir ki, velosipedi tək-
rar-təkrar ixtira etməyə ehtiyac yoxdur. 

Bəli, COP-lar arasında sinerji və ar-
dıcıllıq yaratmaq son dərəcə vacibdir. 
Deməli, bu tip konfransların məğzində 
dayanan məntiq nəsildən-nəsilə ötürül-
məlidir. Azərbaycan üçün bu ötürmədəki 
başlıca motiv sülhdür. Ona görə ölkəmiz 
İqlim Dəyişikliyi Konfransı müddətində 
dünyada sülh təşəbbüsünü irəli sürür. 
Eynilə <ay Olimpiya Oyunlarında olduğu 
kimi. Elə bir sülh ki, səmimiyyətə əsas-
lansın və onun davamlılıq parametrləri 
üzərində düşünülsün. Düşünüləcəkmi" 
Bu, təşəbbüsümüzə dünya dövlətlərinin 
hansı reaksiyanı göstərəcəyindən, mü-
vafiq surətdə hansı əməli tədbirləri həya-
ta keçirəcəyindən asılıdır. Gözləyək. 

Avropanın göbəyində – Fransada polis zorakılığı tüğyan edir. Görəsən, beynəlxalq in-
san hüquqları təşkilatları hara baxırlar? Sualımız ritorikdir, çünki cavab məlumdur. Onlar 
ölkədə yaşanan dəhşət və məşəqqətləri görməzdən gəlirlər. Axı “fəaliyyət istiqamətləri” 
başqadır. 

Söhbətimiz beynəlxalq insan hüquq-
ları təşkilatlarının, o cümlədən, işi insan 
haqlarının qorunması olan beynəlxalq 
strukturların ikili yanaşması ilə bağlı 
deyil. Mövzumuz, ümumən, Fransada 
qeyri-insani rəftar halları barədədir. Əl-
bəttə, Azərbaycan Xarici İşlər Nazirliyinin 
məsələyə dair “X” sosial şəbəkəsindəki 
paylaşımı əsnasında digər məqamlara, 
haqqında söz açdığımız tendensiyanın 
hansı nəticələr doğurmaq ehtimalına 
diqqət yetirəcəyik. 

Əvvəla, onu deyək ki, hazırda Fran-
sada yaşananlar bumeranq eႇektli olay-
lardır. glkə illərlə, hətta əsrlərlə yeritdiyi 
bu gün də davam etdirdiyi, zülmə və is-
tibdada söykənmiş kolonial siyasətinin 
təzahür formalarını özündə hiss etməyə 
başlayıb. Buna, müəyyən mənada, ilahi 
ədalət də demək mümkündür. Hərçənd, 
sıravi fransızların bu ədalətin sərt təcəlli-
si ilə üzləşmələrinin acılarından təəssüf-
lənirik. Azərbaycan XİN-in paylaşımı da, 
mahiyyətcə, təəssüfdən qaynaqlanır.

Bəli, Fransa vaxtilə koloniyalarda hə-
yata keçirdiyi qeyri-insani davranışları 
indi öz daxilində yaşamaqdadır. Bu ya-
şantı ssenarisinin müəllifi isə Prezident 
Emmanuel Makrondur. Görünür, Makron 
özünün daxili siyasətindəki səriştəsizliyi 
sığortalamaq üçün başqa yol tapa bilmir, 
zora əl atır. Bəlkə də rəhbərlik etdiyi “İn-
tibah” partiyasının Avropa Parlamentinə 
seçkilərdə uğradığı məğlubiyyətin heyfi-
ni sadə insanlardan çıxır. Qeyd edək ki, 
onun partiyası cəmi 14,7 faiz səs topladı-
ğı halda, rəqibi, milliyətçi Marin Le Penin 
“Milli birliy”i səslərin 31,5 faizinə sahib 
çıxıb. Həqiqətən, ortada Makronun adına 
son dərəcə rüsvayçı mənzərə var. <axşı 
olar ki, Fransa prezidenti partiyasını adı-
nı dəyişdirib “Tənəzzül” qoysun. dünki 
qurumda “İntibah”lıq bir şey qalmayıb. 

Makronun sayəsində Fransada de-
mokratiyadan da əsər-əlamət qalmayıb. 
Şübhəsiz, onun prezidentliyi ölkədə nü-
mayişlər və etirazlar dövrü kimi xatır-
lanacaq. Bunu tam əminliklə söyləmək 
mümkündür. Onu da qəti şəkildə demək 
olar ki, Makron yaşananlardan nəticə 
çıxarmaq istəmir. Əksinə, öz inadını da-
vam etdirir. AP-yə seçkilərin acı nəticələ-
rindən sonra özü istefa vermək əvəzinə, 
parlamenti buraxması və növbədənkənar 
seçkilər təyin etməsi bundan xəbər verir. 
<eri gəlmişkən, Fransada seçkilərin birin-
ci turu iyunun 30-na, ikinci tur isə iyulun 
7-nə nəzərdə tutulub. 

Qeyd edək ki, E.Makron, həmçinin 
baş nazir Qabriel Attalın rəhbərliyi ilə “İn-
tibah” partiyası hökumətin istefasını da 
qəbul edib. Ancaq siyasi müşahidəçilər 
onun prezidentliyinin son aylarını qurban 

vermək aqibətindən xilas ola bilməyəcə-
yini vurğulayırlar. <əni AP müstəvisindəki 
rüsvayçılığın prezident kürsüsünün itiril-
məsi ilə nəticələnəcəyini bildirənlər var. 
Görünür, hazırda Makron bunun qarşı-
sını almaq üçün zor tətbiqinə üstünlük 
verir. 

Azərbaycan XİN-in açıqladığı kimi, 
Fransanın bəzi şəhərlərində polis zora-
kılığı və etirazçılara qarşı gözyaşardıcı 
qazdan istifadə edilməsi narahatlıq doğu-
ran ciddi məqamdır. Makron hakimiyyət-
dən getməmək üçün sərbəst toplaşmaq 
və ifadə azadlığı hüququndan istifadə 
edən dinc etirazçılara qarşı həddindən 
artıq güc tətbiq edir ki, bu, tam qəbule-
dilməzdir. 

Bəli, bütün bunlar Avropanın göbə-
yində baş verir. Hesab edirik ki, hazırkı 
Fransa rəhbərliyi “köhnə qitə”də demok-
ratik dəyərlərə meydan oxuyur. <azı-
mızın əvvəlində insan hüquqları təşki-
latlarının, prioritet vəzifəsi bu sahə olan 
qurumların məsələyə sərt münasibətinin 
vacibliyindən söz açmışdıq. Əlavə ola-
raq onu da bildirək ki, qitə dövlətlərinin 
özü də duruma həssas yanaşmalıdırlar. 
dünki hazırkı Fransa demokratiya adına 
son dərəcə mənfi presedent yaradır. Bu 
presedenti görməzdən gəlmək yolve-
rilməzdir. Axı istənilən ambisioz qüvvə 
hakimiyyətə yiyələnərək, söz və ifadə 
azadlığına, plüralizmə meydan oxumaq 
əzmini ortaya qoymaq üçün platformanın 
mövcudluğunu düşünə bilər. Nəzərə alaq 
ki, düşünənlər var. Bunu demək üçün 
AP-yə seçkilərin nəticələrinə diqqət ye-
tirmək kifayətdir. Seçki millətçi partiyaları 
zirvəyə daşıdı. Vaxtilə nasional-sosia-
lizm də eyni formada təşəkkül tapmışdı. 
1929-cu il dünya iqtisadi böhranı şəraitin-
də səriştəsiz yanaşmaların nəticəsi idi ki, 
Avropa cəmiyyətində solçu və ekstremist 
ideyalar vüsət aldı. Bəşəriyyət bunun so-
nunun İkinci Dünya müharibəsinin timsa-
lında hansı böyük fəlakəti doğurduğunu 
çox yaxşı gördü. İndi də görməlidir. Gör-
məyə məhkumdur. 

Sonda yenidən Fransa üzərinə qa-
yıdaq. Azərbaycan XİN-in bildirdiyi kimi, 
ölkənin hökuməti vəziyyəti təcili olaraq 
de-eskalasiya etməlidir. Hətta bu, pre-
zidentin istefası bahasına olsa belə. 
Nəzərə alınmalıdır ki, hakimiyyətdən 
getmək özü də bir siyasi etikadır. Makron 
isə bundan xalidir. Görünür, o, özünün 
“bonapartist” ideyalarının təsirindən çıxa 
bilmir. Napoleon Bonapart vaxtilə necə 
etirazçılara qarşı top atəşi açırdısa, indi 
Makron da təxminən eyni cür davranma-
ğı üstün tutur. 

Makron despotizmi 
Fransada insan hüqüqlarına həqarət məntiqi  

Akop “Harop”un hayfını sinaqoqdan çıxır? 

Bəri başdan deyək ki, Akop indi özünü erməni adlandıran hay-
ların ənənəvi, çox istifadə edilən  adlarından biridir. “Harop” 
isə 44 günlük müharibədə Ermənistan ordusunu darmadağın 
edən, erməni dövlətinin belini qıran, hay ideoloqlarının “dilini 
kəsən” Azərbaycan Ordusunun arsenalında özünəlayiq yer tut-
muş İsrail silahının adıdır. Bu pilotsuz uçuş aparatı Ermənistan 
hərbi sənayesinə necə od qoyubsa, onu təkcə erməni zabitləri 
və əsgərləri bilirlər. 

<adımdadır, “Harop” və 
“Bayraktar” işğal altındakı  
Azərbaycan ərazilərində dis-
lokasiya olunmuş Ernənistan 
hərbi birləşmələrini yerlə-yek-
san edəndə erməni polito-
loq və tarixçiləri “Xolokost ( 
faşistlərin yəhudilərə qarşı 
törətdikləri  soyqırımı– İ.M.) 
olmayıb!”, “Dünyanı Xolokost-
la aldatmaq olmaz!” – kimi 

cəfəng və uydurma bəyanat-
lar verərək, Təl-Əvivə təzyiq 
göstərməyə başlamışdılar. 
Alınmadı. İsrail Azərbaycana 
silah satmağı dayandırmadı 
və “Harop” Xocalı qatillərinə,  
on minlərlə azərbaycanlının 
qanını içənlərə “qan uddur-
maqda” davam etdi. Elə ona 
görə də, bu qədim Azərbay-
can ərazisi olan Ermənistan-

dakı çoxəsrlik tarixə malik 
yəhudi sinaqoqu hücumlara 
məruz qalır. 

<eri gəlmişkən, türk xalq-
larında “Ərənlər döyüşü üç-
dən deyiblər” kimi bir məsəl 
var. Təbii ki, ərən qüdrətli, qo-
çaq kişi deməkdir. Ermənilər-
də həmin qüdrət, qoçaqlıq ol-
madığına görə onlar döyüşü 
üç dəfəyə tamamlaya bilmir-
lər. <əni ötən ilin oktyabrın-
dan bəri bu ölkədəki yəhudi 
sinaqoqu artıq dördüncü 
dəfədir ki, hücuma, terrora, 
təxribata məruz qalır. Lap 
on dörd dəfə “qaşınsalar”da, 
xeyri olmayacaq. Ermənistan 
dövləti Azərbaycan əsgərinin 
əlindən elə bir sarsıdıcı zərbə 
alıb ki, onlar indi İsraillə “qoz-
qoz” oynamaq iqtidarında de-
yillər. 

Amma, “vərdişə müali-
cə yoxdur” deyiblər. Kütləvi 
informasiya vasitələri xəbər 
verirlər ki, naməlum şəxs-
lər iyunun 11-nə keçən gecə 
<erevanda sinaqoqa hücum 
ediblər. Ermənistanın yəhudi 
icmasının nümayəndələri-
nin  “Teleqram” kanallarında 

yaydığı  fotoşəkillərdə daşla 
qırılan  pəncərə və şüşə par-
çaları görünür. Əlavə edilir ki, 
dini mərkəzə qəsdən ziyan 
vurmaqla hücum faktı ilə bağ-
lı cinayət işi açılıb.

Beynəlxalq mətbuat ya-
zır ki, İsrail mediası bütün 
bunlara görə hakimiyyətin 
reaksiyasının olmamasın-
dan narahatdır. Həmin media 
orqanlarında ravvinlər və is-
raillilərin sosial şəbəkələrdə 
təhdid olunması halları xatır-
ladılır. Qeyd edilir ki, binaya 
od vurmağa çalışan canilər 
hələ də tapılmayıb.

Ermənistan mətbuatı isə 
bu vandallıq aktı barədə su-
saraq “İsraillə “Hizbullah” 
bir-birinin obyektlərini bomba-
layır” kimi  mənbəyi və müəlli-
finin mövqeyi məlum olmayan 
xəbərlərlə oxucunun başını 
qatmaqla məşğuldur. Əslin-
də, onlardan bundan başqa 
heç nə gözləməyinə dəyməz. 
dünki Ermənistanın və ermə-
nilərin konkret mövqeyi heç 
zaman olmayıb, indi də yox-
dur. 

Avantüristlərin “azadlıq nəğmələri”
Onlar Bakıdan nəyisə tələb etmək haqqını üç il yeddi ay bundan əvvəl itiriblər 

Radikal sağçıların Avroparlamentə seçkilərdə “parlaq” qələbəsindən sonra 
daxildə siyasi “hərarəti” kifayət qədər yüksəlmiş qitənin qocaman dövlətlərin-
dən biri də Almaniyadır. İndi Avropanın bu böyük ölkəsi daxili siyasi çəkiş-
mələrlə yanaşı, separatçı hayların iştirakçısı olduğu anti-Azərbaycan mitinqlə-
rinə də evsahibliyi edir. 

Söhbət BMT-nin İqlim Dəyişikliyi üzrə 
dərçivə Konvensiyasının Bonn şəhərində 
keçirilən sessiyanın iştirakçıları qarşısın-
da alman–erməni şurasının sədri Cona-
tan Şbankenperkin qaldırdığı təxribatçı 
təşəbbüsdən gedir. Onun başçılıq etdiyi 
kampaniyada Bakıda, guya, qanunsuz 
saxlanılan “Artsax”ın hərbi-siyasi rəhbər-
liyinin və bütün erməni məhbusların sər-
bəst buraxılması” tələb olunur.

Bu barədə erməni mediasına danışan 
Conatan Şbankenperk təşkil etdikləri ak-
siyalar və “gələcək tədbirlər” barədə da-
nışıb: “Biz bu aksiyaları kifayət qədər qısa 
müddətdə təşkil etdik. İki tədbir keçirdik. 
Birincisi bazar ertəsi, iclas başlananda 
oldu. Aksiyaya 20-yə yaxın iştirakçı qoşu-
lub. İkinci aksiya cümə günü, iyunun 7-də 

baş verdi. Orada 30-a yaxın erməni iştirak 
edirdi. Biz çox sayda nümayəndə heyəti 
ilə söhbət edə bildik və onlara Azərbayca-
nın gördüyü işlər barədə məlumat verdik. 
800-ə yaxın vərəqə payladıq və onlardan 
soruşduq ki, nümayəndə heyətləri bizim 
tələbimizi qaldıracaqmı" Mitinqdə Azər-
baycanda qanunsuz saxlanılan erməni 
əsirlərin fotoları nümayiş etdirilib”.

Daha sonra ermənipərəst Şbanken-
perk özü də fərqinə varmadan Bonn sessi-
yasına gələn xarici nümayəndələr arasın-
da apardıqları işin çox şübhəli və maraqlı 
xarakterini faş edib: “Biz nümayəndələri 
bu məsələləri qaldırmağa təşviq etməli-
yik. Bu, təkcə erməni məsələsi deyil. Bu, 
ciddi insan haqları məsələsidir. COP29 
sammitinin insan haqlarını pozan ölkədə 

keçirilməsi qəbuledilməzdir”.
Xarici ölkələrin təmsiçilərini hansı for-

mada “təşviq etməyə” hazırlaşdıqlarını 
açıqlamayan alman–erməni şurası səd-
rinin buna necə nail olacaqları heç kəsə 
sirr deyil. Bundan ötrü, onun özü başda 
olmaqla, anti-Azərbaycan düşərgəsinin 
haradan idarə olunduğu və hansı qaynaq-
lardan qidalandığı gün kimi aydındır. Əl-
bəttə, “mənzil-qərargahları” yaxınlıqdakı 
Fransada yerləşən erməni lobbi-diaspor 
sponsorlarından.  

Bonnun mərkəzində təşkil etdikləri 
azsaylı mitinqdə Bakı həbsxanasında cə-
zasını gözləyən “filantrop Ruben Vardan-
yan”ın portretini əllərində tutanların bura-
ya hansı marağın hesabına gətirildiklərini 
də təxmin etmək çətin deyil. 

Hayların Avropada kök atmış separat-
çı-revanşist təmayüllü daşnak tör-tökün-
tülərinin son etiraz aksiyaları olacaq belə 
nümayişlər yolu ilə daha heç nəyə nail ola 
bilməyəcəkləri onların özlərinə də aydın-
dır. Sadəcə olaraq, anlamaq istəmədik-
ləri reallıq və həqiqət ondan ibarətdir ki, 

ayağa qaldırmağa çalışdıqları beynəlxalq 
ictimaiyyət artıq kimin kim olduğunu dərk 
edir və o, avantürist hayların və onların 
züytutanlarının vay-şivəninə deyil, Bakı-
dan səslənən qlobal çağırışlara reaksiya 
verir. Vaxtilə Qarabağda dinc əhaliyə, 
eləcə də hərbçilərimizə qarşı törətdikləri 
cinayətlərinə görə həbs olunmuş separat-
çıların azadlığa buraxılması məsələsinə 

gəldikdə isə, burada hər şey gün kimi ay-
dındır. Azərbaycan hakimiyyəti məhkəmə 
hökmlərini gözləyən həmin separatçıların 
sıralarını seyrəltmək deyil, yalnız artır-
maq barədə düşünə bilər.

